
Waxaan helay casuumad baaritan sahmin ah, laakiin waxaan rabaa in aan wax badan ka ogaado arrintaan ka hor inta aan ka jawaabin 

Laga bilaabo 4ta Febraayo, ayaa shanta gobol, Hay`ada Agaasinka Caafimaadka, iyo Machadka Qaranka ee Caafimaadka Bulshada, SDU waxay u diriyaan su`aalo xog-ururin ah ku saabsan"Sidee tahay?", in ka badan 300,000 qof oo si nasiib ah loo soo xulay. Haddii aad ka mid tahay kuwa la doortay, waxa foomka waydiimaha lagugu soo dirayaa e-bokiskaaga ama boostada caadiga ah.

"Sidee tahay?" waa sahan lagu darsayo fayoobida ama fay-qabka, caafimaadka iyo jirrada. Waxaan rajeyneynaa inaad buuxin doonto foomka su'aalaha oo aad isla markaa ka qeyb-qaadato tartanka aad ku guuleysan karto mid ka mid ah abaalmarintayada oo si bakhtiya-nasiib ah loo dooranayo. 

Dabcan ka qayb-qaadashadu waa ikhtiyaari, oo waxaanu dhammaan jawaabaha ula macaamilayna si qarsoodi ah. Waxaan kaliya aan daabacaynaa natiijada baaritaanka, iyadoo cidna la aqoonsan karin.

Foomka su'aalaha xog-ururintu wuxuu ku qoran yahay luuqada deenishka. Buuxinta foomka caawinaad waad u raadsan karta. Waxaad kaloo isticmaali karta barnaamijka turjumida ee interneka. Laakiin waxaa muhim ah in aad adigu ka jawaabto su`aalaha.

Haddii su`aalo ku saabsan sahanka aad qabto, waxaad la xiriiri karta lambarka taleefanka ama cinwaanka e-mailka ee ku qoran warqadda casuumaadda. Sidoo kale waxaad halkan iskaga bixi karta sahanka, haddii aadan rabin inaad ka qayb-qaadato.

Waxaan rajeyneyna, in aad ka qayb-qaadan doonto. Jawaabtaadu waa muhim, oo waxaanu  aad u qadarineyna taageeradaada. 










